
SŪRYA MAṆḌALA STOTRAM

Sūrya  maṇḍala  stotram  to  tekst  wedyjski,  który  jest  hymnem 
poświęconym  Sūryi  -  Bogu  Słońca.  W sanskrycie  słowo  "maṇḍala" 
oznacza  "krąg"  lub  "okrąg",  a  słowo  "stotram"  tłumaczy  się  jako 
"hymn" lub "modlitwa". Ten hymn celebruje piękno i potęgę Boga Sūryi 
oraz  jego  wpływ  na  świat,  a  także  Jego  atrybuty  takie  jak  jego 
promienie, jego rydwan, jego konie. Tekst ten jest także pełen symboliki 
i  metafor,  które opisują różne aspekty Życia i  Wszechświata.  Jest  on 
często  recytowany  w  celu  uzyskania  błogosławieństwa  Sūrya  Deva

i uzyskania ochrony przed negatywnymi wpływami na wszystkich poziomach ludzkiej egzystencji.

SŪRYA MAṆḌALA STOTRAM

namō'stu sūryāya sahasraraśmayē
sahasraśākhānvita sambhavātmanē ।
sahasrayōgōdbhava bhāvabhāginē
sahasrasaṅkhyāyudhadhāriṇē namaḥ  ॥ 1 ॥

yanmaṇḍalaṃ dīptikaraṃ viśālaṃ
ratnaprabhaṃ tīvramanādirūpam ।
dāridryaduḥkhakṣayakāraṇaṃ ća
punātu māṃ tatsaviturvarēṇyam  ॥ 2 ॥

yanmaṇḍalaṃ dēvagaṇaiḥ supūjitaṃ
vipraiḥ stutaṃ bhāvanamuktikōvidam ।
taṃ dēvadēvaṃ praṇamāmi sūryaṃ
punātu māṃ tatsaviturvarēṇyam  ॥ 3 ॥

yanmaṇḍalaṃ jñānaghanantvagamyaṃ
trailōkyapūjyaṃ triguṇātmarūpam ।
samastatējōmayadivyarūpaṃ
punātu māṃ tatsaviturvarēṇyam  ॥ 4 ॥

yanmaṇḍalaṃ gūḍhamatiprabōdhaṃ
dharmasya vṛddhiṃ kurutē janānām ।
yatsarvapāpakṣayakāraṇaṃ ća
punātu māṃ tatsaviturvarēṇyam  ॥ 5 ॥

yanmaṇḍalaṃ vyādhivināśadakṣaṃ
yadṛgyajuḥ sāmasu sampragītam ।
prakāśitaṃ yēna ća bhūrbhuvaḥ svaḥ
punātu māṃ tatsaviturvarēṇyam  ॥ 6 ॥

yanmaṇḍalaṃ vēdavidō vadanti



gāyanti yaććhāraṇasiddhasaṅghāḥ ।
yadyōginō yōgajuṣāṃ ća saṅghāḥ
punātu māṃ tatsaviturvarēṇyam  ॥ 7 ॥

yanmaṇḍalaṃ sarvajanaiḥ ća pūjitaṃ
jyōtiśća kuryād idha martyalōkē ।
yatkālakālādyamanādirūpaṃ
punātu māṃ tatsaviturvarēṇyam  ॥ 8 ॥

yanmaṇḍalaṃ viṣṇu-ćaturmukhākhyaṃ
yadakṣaraṃ pāpaharaṃ janānām ।
yatkālakalpakṣayakāraṇaṃ ća
punātu māṃ tatsaviturvarēṇyam  ॥ 9 ॥

yanmaṇḍalaṃ viśvasṛjaṃ prasiddhaṃ
utpattirakṣapraḻaya pragalbham ।
yasmin jagatsaṃharatē'khilaṃ ća
punātu māṃ tatsaviturvarēṇyam  ॥ 10 ॥

yanmaṇḍalaṃ sarvagatasya viṣṇōḥ
ātmā paraṃ dhāma viśuddhatattvam ।
sūkṣmāntarairyōgapathānugamyaṃ
punātu māṃ tatsaviturvarēṇyam  ॥ 11 ॥

yanmaṇḍalaṃ vēdavidōpagītaṃ
yadyōgināṃ yōga pathānugamyam ।
tatsarva vēdyaṃ praṇamāmi sūryaṃ
punātu māṃ tatsaviturvarēṇyam  ॥ 12 ॥

sūryamaṇḍalasu stōtraṃ yaḥ paṭhētsatataṃ naraḥ ।
sarvapāpaviśuddhātmā sūryalōkē mahīyatē ॥

iti śrī bhaviṣyōttarapurāṇē śrī kṛṣṇārjuna saṃvādē sūryamaṇḍala stōtram ।


